
SİYASƏT

Ermənistan revanşizm xülyasından əl çəkib 
Azərbaycana təzminat ödəmək barədə düşünməlidir

Bu� Eeynəlxalq K�ququn Yə siYil əxlaqın tələEidir
Beynəlxalq hüququn normalarına zidd olaraq ərazi iddiaları ilə Azərbay-

cana hərbi təcavüz etmiş Ermənistan �0 il ərzində torpaqlarımızı işğal altında 
saxlamaqla kifayətlənməmiş, qarət və dağıntılarla ölkəmizə yüz milyardlarla 
manatlıq maddi ziyan vurmuşdur� 7arixi torpaqlarımızı işğal edən düşmən 
yaşayış məskənlərimizi viran qoymaqla, soydaşlarımızı yurd-yuvalarından 
didərJin salmaqla, minlərlə Jünahsız mülki şəxsi yaşamaq hüququndan məh-
rum etməklə yanaşı, tarixi-mədəni abidələrimizi də məhv etmişdir� 

Dünya birliyinin etinasız münasibətin-
dən, işğal faktına göz yuman bir sıra ölkələ-
rin və beynəlxalq təşkilatların ikili standart-
larından ruhlanan Ermənistan beynəlxalq və 
humanitar hüququn prinsiplərinə zidd olaraq 
yeraltı və yerüstü sərvətlərimizi də talayıb. 
Bu azmış kimi, düşmən şirin su hövzələri-
mizi kimyəvi tullantılarla çirkləndirib, müa-
licəvi əhəmiyyətli bütün bulaqları dağıdıb, 
ya da onun məhsullarını Ermənistan brendi 
adı altında xaricə satıb. 

Torpaqlarımızın işğaldan azad edilməsi 
Ermənistanın vaxtilə bir milyon azərbay-
canlının yaşadığı suveren Azərbaycan əra-
zilərində törədilmiş dağıntıların həcmini üzə 
çıxarmağa imkan yaradıb. Məlum olub ki, 
düşmən işğal etdiyi ərazilərdə daşı daş üstə 
qoymayıb, şəhər, kənd və qəsəbələrimizdə 
bütün tikililər: evlər, xəstəxanalar, məs-
cidlər, mədəniyyət abidələri hətta qəbirlər 
yerlə-yeksan edilib. Bütövlükdə isə, Ermə-
nistanın hərbi təcavüzü nəticəsində 20 min 
azərbaycanlı həlak olub, 4 min 8�� nəfər it-
kin düşüb, 100 min nəfər yaralanıb, 50 min 
nəfər isə müxtəlif dərəcəli xəsarətlər alaraq 
əlilə çevrilib. İşğal zamanı mülki və təsərrü-
fat obyektləri ilə yanaşı, ölkəmizin çoxsaylı 
maddi-mədəni nümunələri, o cümlədən 44 
dini məbəd, 18 məscid qəddarcasına dağı-
dılıb.

Eyni zamanda, düşmən həmin ərazilər-
də Azərbaycanın min illərlə tarixi olan mə-
dəniyyət abidələrini də məhv edib. Həmin 
dövrə kimi qədim Azərbaycan torpaqlarında 
mövcud olmuş 13 dünya, 292 ölkə və 330 
yerli əhəmiyyətli tarix və mədəniyyət abidə-
si, 40 mindən artıq eksponatın toplandığı 22 
muzey, 4,� milyon kitab fondu olan 927 ki-
tabxana, 808 klub, 4 teatr və 2 konsert salo-
nu, 9 tarixi saray, 8 mədəniyyət və istirahət 
parkı, 4 rəsm qalereyası, 85 musiqi məktəbi 
işğal olunmuş ərazilərdə dağıntılara məruz 
qalıb.

Tarixdə bu cür vandalizm aktlarına isə 
orta əsrlərdə, cəngəllik qanunlarının hökm 
sürdüyü vaxtlarda rast gəlinmişdi. Bey-
nəlxalq hüquq isə faktiki olaraq işğalçı 
dövlətin nəzarəti altında yerləşən ərazilərin 
işğal rejimi altında olduğunu və bu fakta yol 
vermiş dövlətin orada baş verənlərə görə 
məsuliyyət daşıdığını vurğulayır. Bununla 
yanaşı, mülkiyyətin, mədəni irsin, tarixi abi-
dələrin, xəstəxanaların və s. dağıdılması qa-
dağan edilir. Buna baxmayaraq, beynəlxalq 
hüququn tələblərinə əsasən maddi və mənə-
vi abidələri, ətraf mühiti, təbiəti qorumaq 
öhdəliyi olan işğalçı  Ermənistan bu prinsip-
lərə qətiyyən əməl etməyib. Elə dağıntıların 
həcmi də düşmən dövlətin azərbaycanlıların 
bütün tarixi və mədəni izini silmək üçün bu 
dağıdıcı fəaliyyəti planlı şəkildə həyata ke-
çirməsini təsdiq edir. 

Bütün bunlar isə Ermənistanın üzərinə 
ölkəmizə təzminat ödəmək kimi beynəlxalq 
məsuliyyət qoyur. Qeyd edək ki, hər bir 
dövlətin beynəlxalq hüququn subyekti kimi 
mövcud hüquqi rejim çərçivəsində, qüvvədə 

olan qaydalara uyğun davranış sərgiləməsi, 
sadəcə, bir seçim deyil, bu onun üzərinə 
düşən öhdəlikdir. Əgər hər hansı dövlət 
mövcud hüquqi nizamın müəyyən qaydasını 
pozursa və qeyri-qanuni vəziyyət yaradırsa, 
demək, o üzərinə götürdüyü öhdəliyi yerinə 
yetirmir və yaratdığı vəziyyət nəticəsində 
vurduğu zərərin qarşılığını ödəməlidir. 

Təsadüfi deyil ki, Prezident İlham 
 Əliyev çıxışlarının birində bu məsələyə 
toxunaraq bildirib ki, rəsmi Bakı Ermənista-
nın Qarabağdakı qanunsuz istismarı ilə bağlı 
bütün hüquqi prosedurlara start verib: “Mən 
bu haqda Azərbaycan ictimaiyyətini məlu-
matlandırmışdım. Bir cinayət də cavabsız 
qalmayacaq. Birincisi, biz dəymiş bütün 
ziyanı hesablayırıq, bütün şəhər və kəndləri-
mizin pasportlaşdırılması prosesi gedir. Hər 
bir binanın, yaxud da ki, o binadan qalan 
dağıntıların video-foto çəkilişi aparılır. Bu, 
sübutdur və biz beynəlxalq məhkəmələrə də 
müraciət etmək əzmindəyik, hazırlıq işləri 
gedir”.

Yeri gəlmişkən, təzminat məsələsi tarix 
boyu dövlətlərarası münasibətlərdə özünü 
daha çox ticarət müstəvisində büruzə ve-
rib. Beynəlxalq daimi ədalət məhkəməsi 
1928-ci ildə təzminatın dəyən zərərin nəti-
cələrinin aradan qaldırılmasını və zərərdən 
əvvəlki vəziyyətin bərpasını nəzərdə tutdu-
ğunu təsdiq edir. Artıq dövlət qeyri-qanuni 
fəaliyyətin doğurduğu nəticələrin aradan 
qaldırılması üçün təzminat ödəməyə borc-
lu hesab edilir. Ermənistanın Azərbaycana 
qarşı hərbi müdaxiləsi beynəlxalq hüququn 
fundamental prinsiplərini pozan və  bey-
nəlxalq hüquq tərəfindən qadağan edilmiş 
təcavüz aktıdır. Belə ki, Ermənistan silahlı 
qüvvələrinin dövlət sərhədlərimizi keçməsi, 
Azərbaycan ərazilərində döyüşməsi və qey-
ri-qanuni erməni hərbi birləşmələri ilə hərbi 
əməliyyatları planlaşdırması təcavüzün ba-
riz nümunəsidir.

Ermənistan bu təcavüzə, 30 illik işğal 
dövründə ölkəmizə vurduğu ziyana görə 
təzminat ödəməlidir. Həmin ziyan isə mil-
yardlarla dollar səviyyəsində ölçülür. Bu 
proses üzrə təzminatın məbləği də kifayət 
qədər yüksək olmalıdır. 2020-ci il 44 gün-
lük Vətən müharibəsi zamanı Ermənistanın 
bütün hərbi potensialı ilə məğlubiyyətini 
etiraf etməsi həm də təcavüzün etirafı idi. 
Bu, Ermənistanın beynəlxalq məsuliyyətini 
təsdiqləyir, onun beynəlxalq öhdəliklərini 
pozaraq qeyri-qanuni vəziyyət yaratdığını 
və bu vəziyyətin doğurduğu nəticələrə görə 
məsuliyyət daşıdığını göstərir. 

Ermənistanın təzminat ödəməsi hüquqi 
öhdəliyin yerinə yetirilməsidir. Hər iki döv-
lət arasında sülh və barışıq isə, ilk növbədə, 
maddi və mənəvi ziyanın ödənilməsini tələb 
edir. Ekspertlərin fikrincə, mənəvi ziyan Er-
mənistanın təcavüz və işğalçılıq siyasətinə 
görə Azərbaycan xalqından üzr istəməsini və 
ərazi iddialarından hüquqi və siyasi müstəvi-
də birdəfəlik imtinasını ehtiva edirsə, maddi 
ziyan fərdi və ictimai zərərin kompensasiya-

sını nəzərdə tutur. Ermənistanın işğal etdi-
yi ərazilərdə vurduğu zərərin həcmi Vətən 
müharibəsindən dərhal sonra hesablanıb. 
Həmin ziyanın məbləği isə bir trilyon dollar 
məbləğində qiymətləndirilir. Ziyanın məb-
ləği isə çox yüksək olduğu üçün Ermənistan 
iqtisadiyyatı bu məbləği tam ödəmək gücün-
də deyil. 

Ekspertlər bu qənaətdədirlər ki, Ermə-
nistan vurduğu ziyana görə təzminatı bir 
neçə formada ödəyə bilər. Hər şeydən əvvəl 
qeyd edək ki, ;; əsrin böyük münaqişələ-
rinin yekununda məğlub olmuş təcavüzkar 
dövlətlərin zərərin ödənilməsi ilə bağlı öh-
dəlikləri sülh müqaviləsində öz əksini ta-
pıbdır. Bu baxımdan Ermənistanla sülh da-
nışıqları mütləq şəkildə təzminat məsələsini 
də əhatə etməli, onun vurduğu zərərin bərpa 
edilməsi üçün ödəyəcəyi məbləğin miqdarı 
və ödəniş formaları müəyyən olunmalıdır. 

Əgər Ermənistanın maliyyə durumu 
buna imkan vermirsə, bununla bağlı bey-
nəlxalq təzminat fondu yaradıla bilər. Bu 
gün Ermənistanı revanşizm kimi mənasız və 
məntiqsiz bir ideyaya sürükləyən “dostları” 
həmin fond vasitəsilə təzminatın ödənilmə-
sində iştirak edə bilərlər. Eyni zamanda, 
Azərbaycana qarşı həyata keçirdiyi qey-
ri-insani hərəkətlərə yol verən Ermənistan 
öz ərazisindən ölkəmizin xeyrinə müəyyən 
güzəştləri özündə ehtiva edən təzminat razı-
laşmasına da gedə bilər. 

Ekspertlər hesab edirlər ki, bu növ təz-
minat Ermənistanın müəyyən əraziləri üzə-
rində suveren hüquqlarından Azərbayca-
nın xeyrinə imtina etməsini və ya suveren 
ərazilərində müəyyən funksional suveren 
hüquqların, yəni müəyyən fəaliyyət sfera-
larının uzunmüddətli konsessiyasını özün-
də ehtiva edə bilər. İqtisadçı ekspert Eldə-
niz Əmirov Rusiyanın pula görə Alyaskanı 
Amerikaya satdığını buna misal çəkərək de-
yir ki, situasiya fərqli olsa da, ölkənin 
ölkəyə torpaqsatma təcrübəsi mövcuddur. 
Onun sözlərinə görə, pulu olmayan Ermə-
nistan Arazdan şimala doğru olan ərazisini 
təzminat olaraq Azərbaycana verə bilər.

İşğalçı Ermənistan təkcə yaşayış 
məntəqələrimizi viran qoymaqla, mülki əha-
liyə divan tutmaqla kifayətlənməyib. Düş-
mən 30 illlik işğal dövründə Azərbaycanın 
minlərlə kvadratkilometr ərazisində milyon-
larla müxtəlif növ mina basdırmaqla bəşəri 
cinayətlərə yol verib. Ölümsaçan həmin mi-
nalar bu gün də vətəndaşlarımızı təhdid edir, 
bir çoxlarının ölümünə və ya şikəstliyinə sə-
bəb olur. Əsas qurbanlar isə günahsız mülki 
şəxslər və minatəmizləmə əməliyyatlarını 
həyata keçirənlərdir. Bütövlükdə isə, 2020-ci 
il noyabrın 10-dan indiyədək 370 nəfərdən 
çox vətəndaşımız işğaldan azad olunmuş 
ərazilərdə minaya düşüb. 

Yeri gəlmişkən, Azərbaycan hazırda 
dünyada minalardan əziyyət çəkən ilk 10 
ölkə arasında yer alıb. Ekspertlər hesab edir-
lər ki, Ermənistan təkcə dağıntılara görə de-
yil, həm də Azərbaycan ərazilərini mina ilə 
çirkləndirdiyinə görə təzminat ödəməlidir. 
Beynəlxalq Münasibətlərin Təhlili Mərkəzi-
nin İdarə Heyətinin sədri Fərid Şəfiyev bil-
dirib ki, mina problemi Ermənistan və Azər-
baycan arasındakı normallaşma prosesində 
vacib hissəni təşkil edir. Mina problemi-
nin miqyasının çox böyük olduğunu və bu 
problemlə mübarizədə Azərbaycana kifayət 
qədər beynəlxalq dəstək verilmədiyini söy-
ləyən ekspertin sözlərinə görə, xüsusən də 
mövzu Ermənistan olduqda humanitar şou 
yaradan dövlətlər bu barədə qərəzli mövqe 
sərgiləyirlər: “Ermənistan və Azərbaycan 
arasındakı keçmiş münaqişə Azərbaycan 
ərazisində baş verib. Dağıntılar, mina ilə 
çirklənmə məhz Azərbaycan torpaqlarında 
həyata keçirilməsinə baxmayaraq, ölkə-
mizə müvafiq həcmdə yardım göstərilmədi. 
Azərbaycan ərazilərinin mina ilə çirkləndi-
rilməsi Ermənistanın təcavüzkar və işğalçı 
siyasətinin mahiyyətini ortaya qoyur. Qeyd 
edə bilərik ki, həmin minaların böyük qismi 
Ermənistanda istehsal olunub”.

Azərbaycan Respublikası  
1azirlər .abinetinin 4ərarı

Azərbaycan Respublikasının ərazi-
sində xüsusi karantin rejiminin müddə-
tinin uzadılması haqqında

“Sanitariya-epidemioloji salamatlıq 
haqqında” Azərbaycan Respublikası Qa-
nununun 25-ci maddəsinə və Azərbaycan 
Respublikası Nazirlər Kabinetinin 2020-
ci il 28 fevral tarixli 73-1 nömrəli Qərarı 
ilə təsdiq edilmiş “Yoluxucu, parazitar və 
kütləvi qeyri-yoluxucu xəstəliklərin əmələ 
gəlməsi, yaxud yayılması təhlükəsi ya-
randıqda karantin-təşkilat, profilaktika və 
digər zəruri tədbirlərin görülməsi Qayda-
ları”na əsasən Azərbaycan Respublikasının 
Nazirlər Kabineti qərara alır�

1� Koronavirus (COV,D-19) infeksi-
yasının ölkə ərazisində yayılmasının, onun 

törədə biləcəyi fəsadların qarşısının alın-
ması məqsədilə Azərbaycan Respublika-
sının ərazisində xüsusi karantin rejiminin 
müddəti 2025-ci il 1 yanvar saat 0�:00-dək 
uzadılsın.

2� “;üsusi karantin rejimi ilə bağlı 
əlavə tədbirlər barədə” Azərbaycan Res-
publikası Nazirlər Kabinetinin 2020-ci il 
12 sentyabr tarixli 33� nömrəli Qərarının 
(Azərbaycan Respublikasının Qanunve-
ricilik Toplusu, 2020, ʋ 9, maddə 1209 
(Cild ,)� 2024, ʋ 3, maddə 308, ʋ � (,, ki-
tab), maddə 732) 1.1-ci bəndində “2024-cü 
il 1 oktyabr” sözləri “2025-ci il 1 yanvar” 
sözləri ilə əvəz edilsin.

Əli ƏSƏDOV,
Azərbaycan Respublikasının  

Baş naziri

&eyhun Bayramov BM7  
Baş Assambleyasının ��-cu sessiyasında

Xarici işlər naziri &eyhun Bayramov 
BM7 Baş Assambleyasının ��-cu sessi-
yasının yüksək səviyyəli həftəsi çərçivə-
sində Avropa ùurasının baş katibi Alen 
Berse ilə Jörüşüb�

Görüşdə Azərbaycan və Avropa Şu-
rası arasında mövcud gündəlikdə duran 
məsələlər, habelə cari regional vəziyyət 
müzakirə olunub.

Azərbaycanın dialoq və qarşılıqlı hör-
mətə əsaslanaraq hər zaman Avropa Şurası-
nın təsisatları ilə əməkdaşlığa açıq olduğu 
bildirilib. Buna baxmayaraq, Avropa Şurası 
Parlament Assambleyasının cari ilin yanvar 
ayında Azərbaycan nümayəndə heyətinin 
etimadnaməsinin təsdiq etməməsinə dair 
qərarının əsassız və açıq şəkildə qərəzli 
olmaqla yanaşı, dialoqa xidmət etmədiyi 
vurğulanıb.

Tərəflər arasındakı bütün fikir ayrılıq-
larının dialoq, qarşılıqlı hörmət və anlaşma 
vasitəsilə həll edilməli olduğu, Azərbaycan 
tərəfinin Avropa Şurası və onun təsisatla-
rından gözləntisinin də məhz bundan ibarət 
olduğu vurğulanıb.

Nazir Ceyhun Bayramov, həmçinin 
qarşı tərəfə postmünaqişə dövründə möv-
cud vəziyyət və reallıqlar barədə ətraflı 
məlumat verib, Azərbaycan və Ermənistan 
arasında sülh prosesinin gedişatından bəhs 
edib.

***

BM7 Baş Assambleyasının ��-cu 
sessiyasının yüksək səviyyəli həftəsi çər-
çivəsində xarici işlər naziri &eyhun Bay-
ramov A7Ə7-in fəaliyyətdə olan sədri, 
Malta Respublikasının xarici işlər, Avro-
pa məsələləri və ticarət naziri Yan Borq 
ilə də Jörüşüb�

Görüşdə Azərbaycan və Malta arasında 
qarşılıqlı hörmətə əsaslanan dostluq və fay-
dalı əməkdaşlıq əlaqələrinin hazırkı səviy-
yəsindən məmnunluq ifadə olunub. Həmçi-
nin ATƏT gündəliyində duran məsələlər və 
regional inkişaflar barədə fikir mübadiləsi 
aparılıb. Azərbaycan-ATƏT əməkdaş-
lıq gündəliyinin əsas prioritetləri barədə 
məsələlərə toxunulub.

Azərbaycanın cari ildə ev sahibliyi edə-

cəyi BMT-nin İqlim Dəyişmələri üzrə Çər-
çivə Konvensiyasının Tərəflər Konfransı-
nın 29-cu sessiyası çərçivəsində Maltanın 
ATƏT sədrliyi ilə mümkün əməkdaşlıq 
barədə də müzakirə aparılıb.

Postmünaqişə dövründə regionumuzda 
mövcud vəziyyətlə bağlı ətraflı məlumat ve-
rilib. Ermənistan qanunvericiliyində Azər-
baycana qarşı davam edən ərazi iddialarının 
bölgədə dayanıqlı sülh quruculuğu prose-
sinə təhdid törədən əsas amil olduğu vurğu-
lanıb. Eyni zamanda, Ermənistan tərəfindən 
Minsk Qrupu kimi aktuallığını itirmiş təsi-
satların gündəmdə saxlanılması səylərinin 
qəbuledilməzliyi diqqətə çatdırılıb.

***
Xarici işlər naziri &eyhun Bayramov 

1yu-Yorkda Yunanıstanın xarici işlər 
naziri *iorJos *erapetritis, Ukraynanın 
xarici işlər naziri Andrey Sibiqa, Estoni-
yanın xarici işlər naziri Marqus 7saxna,  
øranın xarici işlər naziri Seyid Abbas 
Ərağçi,  øtaliyanın baş nazirinin müavi-
ni, xarici işlər və beynəlxalq əməkdaşlıq 
naziri Antonio 7ayani və Atom Enerjisi 
üzrə Beynəlxalq AJentliyin (AEBA) baş 
direktoru Rafael 4rossi ilə Jörüşüb�

X Q

Almaniyanın ermənipərəst mövqeyinə cavab
“Bir il əvvəl Azərbaycan Ermənistanın 4arabağ bölJəsindəki qeyri-qa-
nuni hərbi mövcudluğuna və onun separatçı rejiminin varlığına son 
qoydu� Dağlıq 4arabağ adlı heç bir bölJə və ya qurum yoxdur��

Bu barədə Azərbaycan ;arici İşlər Na-
zirliyinin Mətbuat xidməti idarəsinin rəisi 
Ayxan Hacızadə “;” platformasında Alma-
niya ;İN-ə cavabında bildirib.

;İN rəsmisi diqqətə çatdırıb ki, mü-
naqişə 30 il əvvəl Ermənistanın hərbi təca-
vüzü və azərbaycanlılara qarşı etnik təmiz-
ləmə aparması nəticəsində başlayıb. Ayxan 
Hacızadə əlavə edib ki, Azərbaycan öz 
ərazi bütövlüyünü və suverenliyini bərpa 

etdikdən sonra münaqişə başa çatıb.
O qeyd edib ki, bölgəni tərk etmək er-

məni sakinlərin öz seçimi olub və Azərbay-
can tərəfi onları bunu etməkdən çəkindirib:

“Bəli, indi sülh vaxtıdır və ümid edirəm 
ki, Ermənistan Azərbaycanın xoş niyyətinə 
cavab verəcək, qonşu dövlətlərin ərazisinə 
olan iddialarından təkcə sözdə deyil, həm 
də əməldə əl çəkəcək”.

X Q

Bakıda ilk kiberdiplomatiya konfransı 

ReJionda ilk dəfə Azərbaycanda kiberdiplomatiya üzrə , beynəlxalq 
konfrans keçirilib� Azərbaycan Respublikası Xüsusi Rabitə və ønforma-
siya 7əhlükəsizliyi Dövlət Xidmətinin təşkilatçılığı keçirilən məclisdə 
siyasətçilər, diplomatatlar, ø.7 mütəxəssisləri diplomatiyanın informasi-
ya təhlükəsizliyindəki rolunu müzakirə etmişlər�

;üsusi Rabitə və İnformasiya Təh-
lükəsizliyi Dövlət ;idmətinin rəisi İlqar 
Musayev bildirib ki, beynəlxalq konfransın 
əsas məqsədlərindən biri kibertəhlükəsizlik 
sahəsində beynəlxalq əməkdaşlığı daha da 
qüvvətləndirməkdir. Milli Məclis sədrinin 
müavini Ziyafət Əsgərov, Prezident Admi-
nistrasiyasının Qeyri-hökumət təşkilatları 
ilə iş və kommunikasiya şöbəsinin Rəqəmli 
media ilə iş sektorunun müdiri Elmir Vəli-
zadə, xarici işlər nazirinin müavini Samir 
Şərifov, ADA 8niversitetinin prorektoru 

Fariz İsmayılzadə bildirib ki, kibertəhlükə-
sizlik sahəsində beynəlxalq əməkdaşlığın 
zəruriliyini qeyd etmiş, bu sahədə həlli va-
cib məsələlərdən söz açmışlar.

Konfrans çərçivəsində ;üsusi Rabitə 
və İnformasiya Təhlükəsizliyi Dövlət ;id-
məti İnkişaf və Diplomatiya İnstitutu və 
Rumıniyanın İnformatika üzrə Milli Tə-
dqiqat və İnkişaf İnstitutu arasında Anlaş-
ma Memorandumu imzalanıb.

X Q

ABù Azərbaycanda 
enerji keçidindən 

məmnundur
“Azərbaycan bu il &O32�-a 
evsahibliyi etməklə çox əhə-
miyyətli rol oynayır�
Bu sözləri açıqlamasında ABŞ Dövlət 

katibinin enerji resursları üzrə köməkçi-
si Cefri Payat deyib. O, bu gün COP29-un 
Prezidenti Muxtar Babayevlə və Beynəlxalq 
Enerji Agentliyinin icraçı direktoru Fatih 
Birolla görüşdüyünü deyib: “Muxtar Baba-
yev görülən işlərlə bağlı kifayət qədər geniş 
və konstruktiv məlumat verdi və COP29-un 
həm də enerji keçidi mövzusunda birlikdə 
işimizi sürətləndirmək baxımından əhəmiy-
yətini qeyd etdi. 

Azərbaycan da ABŞ kimi böyük neft və 
qaz istehsalçısıdır. Biz karbon qazının azal-
dılması ilə bağlı verdiyimiz vədləri həyata 
keçirmək, bunu daha sürətli etmək üçün tex-
nologiyaları müəyyənləşdirmək istiqamə-
tində birlikdə çalışmalıyıq və Prezident İl-
ham Əliyevin də dediyi kimi günəş, külək 
enerjisini genişləndirilməliyik. Bakı küləkli 
şəhərdir. Beləliklə, biz burada mövcud olan 
tərəfdaşlıq potensialından və birlikdə edə 
biləcəyimizi düşündüyümüz bütün imkan-
lardan, Azərbaycanın Türkiyə və daha sonra 
Avropa üçün oynadığı enerji təminatçısı ro-
lundan məmnunuq”.

X Q

;İN-in İsrail və /ivandakı Azərbaycan 
vətəndaşlarına xəbərdarlığı

/ivan və øsrail arasında mövcud Jər-
Jin təhlükəsizlik vəziyyəti ilə əlaqədar 
Azərbaycan Respublikası Xarici øşlər 
1azirliyi tərəfindən müvafiq olaraq � və 
� avqust 2024-cü il tarixlərində edilmiş 
səyahət xəbərdarlıqlarına ciddi şəkildə 
riayət etməyin vacib olduğunu diqqətə 
çatdırırıq� 

Bu barədə ;arici İşlər Nazirliyi məlu-
mat yayıb. Vurğulanıb ki, bununla yanaşı, 
İsrail ərazisində xüsusi vəziyyət elan edil-
məsi ilə əlaqədar vətəndaşlarımıza İsrailin 

/ivan sərhədinə yaxın ərazilərə səfər et-
məməyi və yerli qurumların verdiyi təh-
lükəsizlik təlimatlarına uyğun davranmağı 
tövsiyə edirik. 

